
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মুষল পর্ব



এই হাতে কুঠার উঠেছে, এই হাতে কলঙ্কের দাগ



অরওয়াল থেকে সাকেত শহরে ভ্রাম্যমান

অন্ধ অজাচার, কোন্ জলে

বোয়া যাবে মাতৃহননের এই পাপ

এই মারবীজ?



নিচ্ছিদ্র আঁধারে ভেঙে যাচ্ছে কালের প্রতিমা

কুঠারের হিংস্র মাদকতা

ছিন্ন-ভিন্ন করে দিচ্ছে বাল্মীকির গান, ধূলো ওড়ে

অশোকের ব্রাহ্মীলিপি থেকে



এ কোন্ ভারতকথা? ইন্দ্রপ্রস্থে কোন মুষলের ছায়া?

প্রতিবিন্দু থেকে জেগে ওঠে কোন্ রক্তবীজ?

প্রতি কুশে ফিরে আসে কোন্ ভ্রাতৃঘাতী স্মৃতি?

কারা নিয়ে আসে পুণ্যের ছলনা হনন-রৌরবে?



এই হাতে কুঠার উঠেছে, কোন্ জলে

ধোয়া যাবে কলঙ্কের দাগ?






শোনো রূপকথা



ছিল রোদ, ছিল গান, ছিল

ফুল্লকুসুমিত প্রেম



ছিল আলো, ছিল স্তব, ছিল

এ-ভাঙা ভারতবর্যের গাথা



রোদ থেকে গান থেকে ভস্মরেণু

ছড়াল এমন

বিষ শুষে নিল গাথা, চূর্ণ হলো

আলো আর স্তবের বন্ধুতা



এই সব মেনে নেয় ক্লান্ত বর্ণমালা

যখন, স্তব্ধ ভারতবর্ষে

শুধু গাঢ় মুষলের ছায়া



আজ, তবে, রূপকথা শোনো......

		 এই পাতা শেষ সম্পাদিত হয়েছে ০৪:৪৭টার সময়, ৩০ জুন ২০২২ তারিখে।

